
				এই পাতাটির মুদ্রণ সংশোধন করা প্রয়োজন। 
চতুরশীতিতম অধ্যায়
মাসাগায় আলেকজান্দার
উক্ত শর্তে আত্মসমর্পণের কথা শপথদ্বারা দুঢ়ীকৃত হইলে, আলেকজানদারের মহত্ত্বের জন্য মাসাগার রাজ্ঞী। তাহার কিরূপ অনুরক্ত তাহাই দেখাইবার জন্য বহু মূল্যবান উপহার প্রেরণ করিলেন এবং সঙ্গে সঙ্গে ইহাও জানাইলেন যে তিনি সমস্ত শর্তই পালন করিবেন। তখন বেতনভোগী সৈন্যগণ অদূর ভবিষ্যতে কি ঘটিবে সে সম্বন্ধে নিশ্চিন্ত হইয়া যুক্তির শর্তমত ৮০ ষ্টডিয়া দূরে নির্বিঘ্নে শিবির সন্নিবেশ করিল। কিন্তু আলেকজান্দার শত্রুর প্রতি অদম্য ক্ৰোধবশতঃ স্বীয় সৈন্যগণকে সশস্ত্ৰ প্ৰস্তুত থাকিতে আদেশ দিয়াছিলেন। তিনি এক্ষণে ভারতীয় বেতনভোগী সৈন্যের পশ্চাদ্ধাবন পূর্বক তাহাদিগকে হঠাৎ আক্রমণ করিয়া বধ করিতে লাগিলেন। বর্বরগণ প্রথমে উচ্চৈঃস্বরে আপত্তি করিল যে, শপথপূর্বক অঙ্গীকার ভঙ্গ করিয়া তাহাদিগকে আক্রমণ করা হইতেছে এবং আলেকজান্দার দেবতাদের নামে মিথ্যা শপথ করিয়া তাহাদিগের নাম অপবিত্ৰ করিয়াছেন বলিয়া তাহারা দেবতাগণের সাহায্য প্রার্থনা করিতে লাগিল। কিন্তু আলেকজান্দার উচ্চৈঃস্বরে উত্তর দিলেন যে, আমি অঙ্গীকার দ্বারা তোমাদিগকে নগর হইতে নিরাপদে প্ৰস্থান করিতে দিতে বাধ্য, মাসিন্দনীয়গণের ও তোমাদের মধ্যে চিরবন্ধুত্ব থাকিবে প্ৰতিশ্রুতির

	        এই পাতাটি অন্য কোনো ভাষায় উপলব্ধ নয়।

